
“Minatəmizləmə fəaliyyəti haqqında” Azərbaycan Respublikasının 2024-cü il        
13 dekabr tarixli 90-VIIQ nömrəli Qanununun tətbiqi və bununla əlaqədar bəzi 
məsələlərin tənzimlənməsi barədə” Azərbaycan Respublikası Prezidentinin  

2025-ci il 3 fevral tarixli 316 nömrəli Fərmanının icrasının  
təmin edilməsi haqqında 

 
 

“Minatəmizləmə fəaliyyəti haqqında” Azərbaycan Respublikasının 2024-cü il           
13 dekabr tarixli 90-VIIQ nömrəli Qanununun tətbiqi və bununla əlaqədar bəzi məsələlərin 
tənzimlənməsi barədə” Azərbaycan Respublikası Prezidentinin 2025-ci il 3 fevral tarixli 
316 nömrəli Fərmanının icrasını təmin etmək məqsədilə: 

  
      1. Azərbaycan Respublikasının Ədliyyə Nazirliyi Azərbaycan Respublikasının 

Müdafiə Nazirliyi, Azərbaycan Respublikasının Rəqəmsal İnkişaf və Nəqliyyat Nazirliyi, 
Azərbaycan Respublikasının Daxili İşlər Nazirliyi, Azərbaycan Respublikasının Dövlət 
Sərhəd Xidməti, Azərbaycan Respublikasının Minatəmizləmə Agentliyi (bundan sonra – 
Agentlik) və icra prosesində müəyyən ediləcək digər aidiyyəti dövlət orqanları (dövlətin 
hüquqi şəxsləri) ilə razılaşdırmaqla: 

     1.1. Azərbaycan Respublikası qanunlarının və Azərbaycan Respublikası 
Prezidentinin aktlarının “Minatəmizləmə fəaliyyəti haqqında” Azərbaycan Respublikasının 
2024-cü il 13 dekabr tarixli 90-VIIQ nömrəli Qanununa (bundan sonra – Qanun) 
uyğunlaşdırılması ilə bağlı təkliflərini iki ay müddətində Azərbaycan Respublikasının 
Nazirlər Kabinetinə təqdim etsin; 

     1.2. Azərbaycan Respublikası Nazirlər Kabinetinin normativ hüquqi aktlarının 
Qanuna və “Minatəmizləmə fəaliyyəti haqqında” Azərbaycan Respublikasının 2024-cü il 
13 dekabr tarixli 90-VIIQ nömrəli Qanununun tətbiqi və bununla əlaqədar bəzi məsələlərin 
tənzimlənməsi barədə” Azərbaycan Respublikası Prezidentinin 2025-ci il 3 fevral tarixli 
316 nömrəli Fərmanına (bundan sonra – Fərman) uyğunlaşdırılması ilə bağlı təkliflərini 
beş ay müddətində Azərbaycan Respublikasının Nazirlər Kabinetinə təqdim etsin. 

      2. Agentlik Azərbaycan Respublikasının Əmək və Əhalinin Sosial Müdafiəsi 
Nazirliyi, Azərbaycan Respublikasının Ədliyyə Nazirliyi, Azərbaycan Respublikasının 
Səhiyyə Nazirliyi, Tibbi Ərazi Bölmələrini İdarəetmə Birliyi və icra prosesində müəyyən 
ediləcək digər aidiyyəti dövlət orqanları (dövlətin hüquqi şəxsləri) ilə razılaşdırmaqla, 
minatəmizləmə fəaliyyətini həyata keçirən zaman partlayıcı sursatların işə düşməsi 
nəticəsində baş verən bədbəxt hadisə ilə əlaqədar həlak olan və ya bu zaman aldığı 
xəsarətdən həyatını itirən minatəmizləyənlərin ailə üzvlərinin sosial müdafiəsi ilə bağlı 
təkliflərini üç ay müddətində Azərbaycan Respublikasının Nazirlər Kabinetinə təqdim 
etsin.  

      3. Agentlik Azərbaycan Respublikasının Daxili İşlər Nazirliyi, Azərbaycan 
Respublikasının Fövqəladə Hallar Nazirliyi, Azərbaycan Respublikasının Mədəniyyət 
Nazirliyi, Azərbaycan Respublikasının Ədliyyə Nazirliyi və icra prosesində müəyyən 
ediləcək digər aidiyyəti dövlət orqanları (dövlətin hüquqi şəxsləri) ilə razılaşdırmaqla, 
Qanunun 6.2-ci maddəsində (birinci halda), 6.10-cu maddəsində (təhlükəli maddələrə 
münasibətdə) və 6.11-ci maddəsində nəzərdə tutulmuş “orqan (qurum)” barədə təkliflərini 
bir ay müddətində Azərbaycan Respublikasının Nazirlər Kabinetinə təqdim etsin. 

      4. Agentlik Azərbaycan Respublikasının Ədliyyə Nazirliyi və icra prosesində 
müəyyən ediləcək digər aidiyyəti dövlət orqanları (dövlətin hüquqi şəxsləri) ilə 
razılaşdırmaqla, iki ay müddətində aşağıdakı normativ hüquqi aktlarla bağlı təkliflərini 
Azərbaycan Respublikasının Nazirlər Kabinetinə təqdim etsin: 

      4.1. Qanunun 1.1.5-ci maddəsinə uyğun olaraq, minatəmizləmə fəaliyyətinə dair 
tələblər; 

      4.2. Qanunun 5.9-cu maddəsinə uyğun olaraq, minatəmizləmə fəaliyyətinin həyata 
keçirilməsi üçün qiymətləndirmənin aparılması qaydası; 

      4.3. Qanunun 5.10-cu maddəsinə uyğun olaraq, minatəmizləyənlərə standart 
əməliyyat prosedurlarına dair təlimlərin keçilməsi qaydası. 

       5. Agentlik Azərbaycan Respublikasının Ədliyyə Nazirliyi, Azərbaycan 
Respublikasının İqtisadiyyat Nazirliyi, Azərbaycan Respublikasının Maliyyə Nazirliyi və 
icra prosesində müəyyən ediləcək digər aidiyyəti dövlət orqanları (dövlətin hüquqi 
şəxsləri) ilə razılaşdırmaqla, Qanunun 5.11-ci maddəsinə uyğun olaraq, minatəmizləmə 
fəaliyyətinin həyata keçirilməsi üçün qiymətləndirmənin aparılmasına və təlimlərin 
keçilməsinə görə haqqın məbləği ilə bağlı təkliflərini iki ay müddətində Azərbaycan 
Respublikasının Nazirlər Kabinetinə təqdim etsin. 

      6.  Mərkəzi icra hakimiyyəti orqanları dörd aydan gec olmayaraq, Qanunun və 
Fərmanın icrasını təmin etmək məqsədilə öz səlahiyyətləri daxilində normayaratma 
vəzifələrindən irəli gələn tədbirlər görüb, normativ hüquqi aktlarını və ya təkliflərinin 
olmadığı barədə məlumatı Azərbaycan Respublikasının Ədliyyə Nazirliyinə təqdim 
etsinlər və icra vəziyyəti tələb etdikdə, Azərbaycan Respublikasının Nazirlər Kabinetinə 
məlumat versinlər.  

  7. Azərbaycan Respublikasının Ədliyyə Nazirliyi mərkəzi icra hakimiyyəti 
orqanlarının normativ hüquqi aktlarının və normativ xarakterli aktların Qanuna və Fərmana 
uyğunlaşdırılmasını təmin edib, bu barədə altı ay müddətində Azərbaycan 
Respublikasının Nazirlər Kabinetinə məlumat versin. 

 8. Bu Sərəncamın 1-ci, 6-cı və 7-ci hissələrinin icrası Azərbaycan Respublikası 
Nazirlər Kabineti Aparatının Hüquq və qanunvericilik şöbəsinə, 2-ci hissəsinin icrası Sosial 
məsələlər şöbəsinə, 3-cü, 4-cü və 5-ci hissələrinin icrası Təhlükəsizlik, müdafiə və 
səfərbərlik şöbəsinə həvalə edilsin. 

 9.  Bu Sərəncam imzalandığı gündən qüvvəyə minir. 
 

 

 

 

 Əli Əsədov 

Azərbaycan Respublikasının Baş naziri 

 

Bakı şəhəri,    “ 20 ”       “ fevral ”     2025-ci il 

№    94s   


